
Concello de
Monterroso

Poderemos observar un interesante bosque de
ribeira representado por alisos, vimbios, bidueiros,
arbustos como as silvas, rosais e sabugueiros,
herbáceas coma o carrizo, lirio amarelo e varios
tipos de fentos.  

Atravesaremos polo área de A Peneda, na que
ademáis de zonas de esparcemento e recreativas
poderemos observar pezas de muiños, sepulcros, un
hórreo reconvertido en mirador todo iso inmersos
nunha arboleda.

O final do tramo fluvial atopamos as ruinas do
Muiño do Alemán, exemplo do importantes que
eran estas edificacións.

Concello de Monterroso
Praza de Galicia, S/N, 27560 

Monterroso, Lugo
(+34) 982 377 001
www.monterroso.es

Garda Civil 
(+34) 982 377 003

  Emerxencias 112

O itinerario conta con gran valor
paisaxístico, etnográfico e

medioambiental. Discorre carón do río
Ulla por sendeiros e camiños de terra,

descubrindo prados e fermosas
paisaxes en plena natureza. A ruta é
transitable durante todo o ano, moi

recomendable en outono e primavera.
Non está sinalizada.  

Distancia: 8 km
Dificultade: baixa

Desnivel: 50 metros
Duración: 2 horas

  

 FEIRA VELLA

MUÍÑO DO
ALEMÁN

MONTERROSO
RUTA DE SENDEIRISMO

Descobre as nosas rutas con encanto!



Ruta circular que comeza na zona da Feira Vella.
Adentrámonos na Rúa Vicente Risco a través dun
camiño de terra entre hortas, castiñeiros
centenarios e carballos, ata o lugar coñecido
como As Quendas, onde collemos á esquerda
cruzando a Ponte das Quendas, para proseguir
cara á dereita seguindo o cauce pola marxe
esquerda do Rio Ulla, por un sendeiro coa
vexetación típica de ribeira ata chegar á Área
Recreativa da Peneda , onde observamos curiosos
elementos como antigos sepulcros pétreos,
diferentes pezas de muíños, mesas e bancos, un
hórreo e outros elementos, todo nunha contorna
fluvial marcada polo río e unha fermosa
carballeira.

Continúa o itinerario río abaixo pasando polos
Muíños de Pereiro, onde despois de cruzar unha
pasarela metálica pasamos á marxe dereita do río
por un sendeiro que transcorre entre salgueiros,
amieiros, bidueiros e zonas de prados, observando
os fermosos meandros que fai o río nesta zona ata
chegar a Ponte Pedriña, antes de chegar a este
punto atravesamos varias pasarelas de madeira
que nos días chuviosos facilitan o traxecto.

Si o cauce do Ulla o permite cruzamos por
debaixo da ponte Pedriña, atravesando a estrada
xeral N-640, senón cruzaremos a estrada e a uns
poucos metros collemos á dereita onde atopamos
un camiño de terra, paralelo ao río, que nos
conduce pola formidable paraxe do Salgueiral de
Vila, un dos máis grandes da Ulloa, seguindo pola
marxe dereita do río, ata chegar ao Muíño do
Alemán, que vemos na marxe esquerda do río. 

Avanzamos un pouco e collemos á dereita un
camiño que transcorre entre leiras e zonas de
labranza que nos alonxa do curso fluvial ata
chegar a unha pista asfaltada, onde debemos
coller á dereita, avanzamos uns metros ata
chegar a un cruce onde collemos á esquerda por
un camiño de terra ata chegar ao Cemiteiro
municipal, onde desembocamos na N-640 de
novo, preto do Lugar dos Olmos, onde nos
achegaremos para cruzar á estrada de novo e
coller o Camiño dos Olmos que nos conduce cara
o centro da Vila onde remataremos o itinerario.

A Peneda Rio UllaRío Ulla

